ՀՀ տարածքային կառավարման և ենթակառուցվածքների նախարարություն   

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 11-Ի № 953-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)


	1. ՀՀ միջուկային անվտանգության կարգավորման կոմիտե
	13.05.2026թ.

	
	N 01/810/707-2026

	[bookmark: _Hlk224920840]Հայտնում ենք Ձեզ, որ ՀՀ միջուկային անվտանգության կարգավորման կոմիտեն «Հայաստանի Հանրապետության կառավարության 2020 թվականի հունիսի 11-ի 
№ 953-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է` ի գիտություն:



	2. ՀՀ հանրային ծառայությունները կարգավորող հանձնաժողով
	15.05.2026թ.

	
	N ՄՄ/34.3-Մ2-6/2562-2026

	ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չունի։
	Ընդունվել է` ի գիտություն:




	3. ՀՀ ֆինանսների նախարարություն
	22.05.2026թ.

	
	N 01/29/13321-2026

	Ի պատասխան Ձեր սույն թվականի մայիսի 12-ի թիվ ԴԽ/27.1/17974-2026՝  «Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ գրության՝  հայտնում ենք հետևյալը.
Համաձայն Նախագծի հիմնավորման՝ ՀՀ հանրային ծառայությունները կարգավորող հանձնաժողովը «Հայկական ատոմային էլեկտրակայան» ՓԲԸ-ից (այսուհետ՝ Ընկերություն) առաքվող էլեկտրական էներգիայի՝ 2026 թվականի փետրվարի 1-ից ուժի մեջ մտնող սակագնի հաշվարկում նվազեցրել է ՀԱԷԿ-ի 2-րդ էներգաբլոկի շահագործման նախագծային ժամկետի երկարաձգման նպատակով ՀՀ կառավարության և ՀՀ կառավարության երաշխիքով ներգրավված վարկերի մարման և սպասարկման պարտավորությունները՝ 12,3 մլրդ դրամի չափով։
Գործող ծախսային գործոնների անփոփոխության և վերջին բյուջետային վարկի տոկոսադրույքի կիրառման պայմաններում, դրանց 3 տարվա ընթացքում բաշխման դեպքում 2027-2029 թվականների սակագները (առանց ԱԱՀ-ի) կկազմեն համապատասխանաբար՝ 17,2 դրամ/կՎտժ, 17,9 դրամ/կՎտժ և 16,9 դրամ/կՎտժ՝ ներկայիս 15,127 դրամ/կՎտժ-ի փոխարեն։ Միևնույն պարտավորությունների 5 տարվա բաշխման դեպքում 2027-2031 թվականների սակագները (առանց ԱԱՀ-ի) կկազմեն համապատասխանաբար՝ 16,7 դրամ/կՎտժ, 17,4 դրամ/կՎտժ, 16,5 դրամ/կՎտժ, 16,4 դրամ/կՎտժ և 16,3 դրամ/կՎտժ։
Հիմք ընդունելով վերոնշյալը և նպատակ ունենալով հնարավորինս զսպել 2026-2027թթ. մարժային տարվա ընթացքում Ընկերության էլեկտրաէներգիայի սակագնի աճը՝ Նախագծով առաջարկվում է հետաձգել 2026 թվականի առաջին կիսամյակում նախատեսված 6.428 մլրդ ՀՀ դրամի չափով բյուջետային վարկի վճարումը։
Հաշվի առնելով վերոգրյալը, ինչպես նաև այն հանգամանքը, որ Նախագիծը մշակվել է աշխատանքային կարգով իրականացված քննարկումների արդյունքում, հայտնում ենք, որ Նախագծի վերաբերյալ դիտարկումներ առկա չեն։
	Ընդունվել է` ի գիտություն:











	4. ՀՀ արդարադատության նախարարություն
	18.06.2026թ.

	
	N /27.1.2/31354-2026

	«Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Նախագծի կարգավորումների համատեքստում անհրաժեշտ ենք համարում նշել, որ Հայաստանի Հանրապետության կառավարության 1998 թվականի մարտի 9-ի N 168 որոշմամբ սահմանված է Հայաստանի Հանրապետության պետական բյուջեից վարկերի տրամադրման կարգը, որի 2-րդ կետի համաձայն՝ Հայաստանի Հանրապետության պետական բյուջեից վարկերի տրամադրումն իրականացվում է Հայաստանի Հանրապետության ֆինանսների նախարարության ներկայացմամբ` Հայաստանի Հանրապետության կառավարության կողմից, եթե օրենքով այլ բան չի սահմանված:
Միևնույն ժամանակ, վերոգրյալ կարգի 13-րդ կետով սահմանվում է, որ Հայաստանի Հանրապետության ֆինանսների նախարարությունն ստանալով որևէ հայտատուին (համայնքին) վարկ տրամադրելու վերաբերյալ Հայաստանի Հանրապետության պետական կառավարման համապատասխան մարմնի կամ Հայաստանի Հանրապետության համապատասխան մարզպետի (Երևանի քաղաքապետի) միջնորդությունը` քննարկում է այն, և վերջինս ստանալու օրվանից մեկամսյա ժամկետում համապատասխան հայտը ճանաչում է հիմնավոր կամ ոչ հիմնավոր։ Համապատասխան հայտը հիմնավոր ճանաչելու դեպքում Հայաստանի Հանրապետության ֆինանսների նախարարությունը Հայաստանի Հանրապետության կառավարություն է ներկայացնում հայտատուին (համայնքին) նպատակային վարկ տրամադրելու վերաբերյալ առաջարկություն` համապատասխան հիմնավորումներով: 
Վերոգրյալի համատեքստում, գտնում ենք, որ լրացուցիչ հիմնավորման և պարզաբանման կարիք ունի այն հարցը, թե արդյոք Նախագծի կազմման ընթացքում պահպանվել է վերոգրյալ ընթացակարգը։
2․Նկատի ունենալով, որ Հայաստանի Հանրապետության կառավարության 2020 թվականի հունիսի 11-ի № 953-Ն որոշումը չի պարունակում պարտավորությունների վճարումների վերջնաժամկետների վերաբերյալ կարգավորումներ, այլ վերաբերում է «Հայկական ատոմային էլեկտրակայան» փակ բաժնետիրական ընկերությանը Հայաստանի Հանրապետության պետական բյուջեից բյուջետային վարկ տրամադրելուն` գտնում ենք, որ անհրաժեշտ է պարզաբանել և հստակեցնել, թե արդյոք Նախագծի կարգավորումները որոշման կարգավորման առարկան են, թե այն պայմանագրային հարաբերությունների առարկան է, հաշվի առնելով այն հանգամանքը, որ կողմերի միջև հարաբերությունները կարգավորված են վարկային պայմանագրով: Միաժամանակ նշենք, որ համապատասխան վարկային պայմանագիրը կցված չէ Նախագծին, ինչի արդյունքում էլ պարզ չի դառնում բարձրացված հարցը։





3․ Նախագծի 2-րդ կետով նախատեսվում է Հայաստանի Հանրապետության կառավարության 2020 թվականի հունիսի 11-ի № 953-Ն որոշումը լրացնել 3-րդ կետով, մինչդեռ վերոնշյալ որոշման մեջ առկա է 3-րդ կետ, որն ուժը կորցրել է։
	Չի ընդունվել:
«Հայկական ատոմային էլեկտրակայան» ՓԲԸ-ին (այսուհետ՝ Ընկերություն) բյուջետային վարկերի տրամադրման գործընթացը չի իրականացվել 
ՀՀ կառավարության 09.03.1998թ. № 168 որոշմամբ սահմանված բյուջետային վարկերի տրամադրման կարգով, այլ տրամադրվել են ՀՀ կառավարության առանձին որոշումների կամ միջպետական համաձայնագրերի հիման վրա: Քննարկումների սկզբնական փուլում ՀՀ ֆինանսների նախարարությունը ևս իր գրությամբ նույն դիրքորոշումն է արտահայտել: Հիմնավորման մեջ կատարվել է համապատասխան լրացում:










Չի ընդունվել:
ՀՀ ֆինանսների նախարարության համապատասխան պատասխանատուների հետ աշխատանքային քննարկումների ընթացքում վերջիններիս դիրքորոշումը եղել է հետևյալը. հաշվի առնելով, որ վարկային (ենթավարկային) պայմանագրերում վճարման ժամկետների փոփոխությունները հանդիսանում են էական պայման, ուստի վարկային (ենթավարկային) պայմանագրերում փոփոխությունները անհրաժեշտ է կատարել բացառապես 
ՀՀ կառավարության համապատասխան որոշմամբ (Վարկային (ենթավարկային) պայմանագրերը կցվում են):

Ընդունվել է:
Նախագծում կարավել է համապատասխան փոփոխություն:



